
IMOÑUVƗRIOSA JUAN
REMBICUACHIA
SAN JUAN

Mbahe supi eté vahe iyavei yeaɨsusa
1 Che, icuaiprɨ, aicuachía co che ñehe pẽu pe

Tũpa rembiporavo peico vahe opacatu eipeve pe-
ico vahe upe. Che niha supi eté opoaɨsu. Ndahei
rumo che güeraño opoaɨsu, opacatu oicua vahe
porombohesasupietévaheaveiperaɨsuyuvɨreco.
2 Opoaɨsu ité mbahe supi eté vahe yande pɨha
pɨpe yareco vahe rese. Ahe ndopai chivaherã
ité. 3 Yande Ru Tũpa, yande Yar Jesucristo, Tũpa
Rahɨr, tombou oporovasasa, oporoparaɨsuerecosa
pẽu nara. Tombou avei güeco tuprɨsa, güeco supi
eté vahe pɨpe oporoaɨsusa pɨpe avei pẽu.

4 Che mbovɨharete aicuase pe pãhu pendar
yuvɨrecoi vahe güecocuer avɨyesa pɨpe. Esepia, ahe
vɨroya porombohesa supi eté vahe yuvɨreco. Ahe
niha yande Ru Tũpa porocuaita yandeu. 5 Iyavei,
che rɨvɨreta, che rembiaɨsu, tayayeaɨsu catu ñepei-
pei. Co aicuachía vahe ndahei porocuaita ipɨasu
vahe. Ahe niha acoi yɨpɨndar icuachiaprɨ pẽu.
6 Co yande yeaɨsusa, yande guata tuprɨ ãgua Tũpa
porocuaita rupi. Co Tũpa porocuaita yɨpɨsuive
pesendu vahe, ahe omombehu yande yeaɨsu tuprɨ
ãgua yandeu.

Iporombopa serai vahe resendar

7Setá vai oguata ɨvɨ yacatu rupi oporombopa tẽi
vahe yuvɨreco. Ahe, “Jesucristo ou güete reseve”
ndehi eté yuvɨreco. Ahe oporombopa tẽi vahe Je-
sucristo amotarẽhɨmbar yuvɨrecoi. 8 Peñearo catu
pe poravɨquɨ reprɨ mocañɨ tẽiẽhɨ ãgua. Tapeipɨsɨ
catu opacatu Tũpa porerecosa peyeupe nara.

9Oime ava oyepepɨño vahe Cristo porombohesa
sui. Ahe Tũpa ndovɨrecoi opɨha pɨpe yuvɨreco.
Acoi oyapɨsaca tuprɨ vahe Cristo porombohesa
rese, ahevɨrecoTũpa,Tahɨr avei oyese. 10Acoi oye-
potase ava oporombopa tẽi vahe pẽu, ndovɨrecoi
vahe co porombohesa, ndapeipɨsɨi chira pe rẽtave.
Iyavei ndapemboavɨravei chiaveira. 11Acoi pem-
boavɨravese, pe avei pehara sembiapo pɨpe.

Ñehesa ipa vahe
12 Che niha amombehu pota setá mbahe pẽu.

Namombehu potai rumo cuachiar pɨpe. Che tei-
eté aso pota pẽu che ñehe ãgua. Ahese yayem-
bovɨharetera oyese.

13 Iyavei Tũpa rembiporavo oñemonuha vahe co-
have opacatu omondo omahenduhasa yuvɨreco
pẽu. Aipo rupive co che ñehesa amondo pẽu.

